
Parasharamuniproktam Vishnu Stotram

પરાશરમુનિપ્રોક્તં વિષ્ણુસ્તોત્રમ્

શ્રીપરાશર ઉવાચ ।
અવિકારાય શુદ્ધાય નિત્યાય પરમાત્મને ।
સદૈકરૂપરૂપાય વિષ્ણવે સર્વજિષ્ણવે॥ ૧॥
નમો હિરણ્યગર્ભાય હરયે શઙ્કરાય ચ ।
વાસુદેવાય તારાય સર્ગસ્થિત્યન્તકારિણે॥ ૨॥
એકાનેકસ્વરૂપાય સ્થૂલસૂક્ષ્માત્મને નમઃ ।
અવ્યક્તવ્યક્તરૂપાય વિષ્ણવે મુક્તિહેતવે॥ ૩॥
સર્ગસ્થિતિવિનાશાનાં જગતો યો જગન્મયઃ ।
મૂલભૂતો નમસ્તસ્મૈ વિષ્ણવે પરમાત્મને॥ ૪॥
આધારભૂતં વિશ્વસ્યાપ્યણીયાંસમણીયસામ્ ।
પ્રણમ્ય સર્વભૂતસ્થમચ્યુતં પુરુષોત્તમમ્॥ ૫॥
જ્ઞાનસ્વરૂપમત્યન્તનિર્મલં પરમાર્થતઃ ।
તમેવાર્થસ્વરૂપેણ ભ્રાન્તિદર્શનતઃ સ્થિતમ્॥ ૬॥
વિષ્ણું ગ્રસિષ્ણું વિશ્વસ્ય સ્થિતૌ સર્ગે તથા પ્રભુમ્ ।
પ્રણમ્ય જગતામીશમજમક્ષયમવ્યયમ્॥ ૭॥
પૃથિવ્યાપસ્તથા તેજો વાયુરાકાશ એવ ચ ।
સર્વોન્દ્રિયાન્તઃ કરણં પુરુષાખ્યં હિ યજ્જગત્॥ ૬૮॥
સ એવ સર્વભૂતાત્મા વિશ્વરૂપો યતોઽવ્યયઃ ।
સર્ગાદિકં તુ તસ્યૈવ ભૂતસ્થમુપકારકમ્॥ ૬૯॥
સ એવ સૃજ્યઃ સ ચ સર્ગકર્તા સ એવ પાત્યત્તિ ચ પાલ્યતે ચ ।
બ્રહ્માદ્યવસ્થાભિરશેષમૂર્તિર્વિષ્ણુર્વરિષ્ઠો     વરદો વરેણ્યઃ॥ ૭૦॥
ઇતિ વિષ્ણુપુરાણે પ્રથમભગે દ્વિતીયાધ્યાયાન્તર્ગતં

પરાશરમુનિપ્રોક્તં વિષ્ણુસ્તોત્રમ્

પરાશરમુનિપ્રોક્તં વિષ્ણુસ્તોત્રં સમાપ્તમ્ ।
વિષ્ણુપુરાણ । અધ્યાય ૧/૨/૧-૭, ૬૮-૭૦॥

